
GOUVÈNÈ CUOMO ANONSE MEDAY VALÈ POU MANM GAD NEW YORK 

 

Manm Gad la te jwenn rekonesans pou kouraj li pandan siklòn Sandy 

 

Gouvènè Andrew M. Cuomo jodia te anonse ke Meday Valè Eta New York, pri piwo 

distenksyon pou kouraj nan militè eta, te atribye a Lyetnan Kolonèl Gad New York 

Martin Ingram nan Queens. 

 

“Mwen fyè dèske yo pral bay pri piwo distenksyon New York a yon ewo lokal, Lyetnan 

Kolonèl. Martin Ingram pou efò dezenterese l pandan gwo tanpèt Sandy,” Gouvènè 

Cuomo te deklare. “Yon rezidan Queens, Lyetnan Kol. Ingram te mete bezwen sekirite 

Nouyòkè yo anpremye, san li pa teni kont de pwòp sekirite l. Mwen remèsye l pou 

angajman l anvè moun New York e mwen enspire pa efò kouraj li.” 

 

Ingram te jwenn rekonesans pou kouraj li pandan li tap travay kòm chèf volontè nan 

Depatman Ponpye Breezy Point nan dat 29 oktòb 2012 kòm Siklòn Sandy te inonde 

kominote bò lanmè yo, e dife te detwi anpil nan strikti zòn yo. Ingram te dirije efò pou 

evakye sitwayen yo nan dlo inondasyon ki tap monte, li te antre nan yon bilding pou l 

sove lavi yon rezidan ki te bloke epi etenn dife a—li te anpeche lòt bilding yo detwi—e li 

te ralye lòt manm nan depatman ponpye li a pa egzanp pèsonèl li. 

 

Gad New York se yon fòs defans volontè kote manm li yo ogmante aksyon Gad 

Nasyonal New York pandan misyon eta ak ijans eta. Ingram te yon manm nan Gad New 

York depi 2004 e aktyèlman lap travay kòm kòmandan 88yèm Brigad, katye jeneral nan 

Lexington Avenue Armory.  

 

Yo pral prezante prim lan nan samdi 14 mas pandan yon reyinyon lidè Gad New York 

yo nan sit fòmasyon Camp Smith, etablisman fòmasyon Gad Nasyonal New York 

andeyò Peekskill. 

Nenpòt manm nan milis òganize New York ka resevwa meday valè a, sa ki gen ladan 

Lame New York ak Gad Nasyonal Ayeryen, Milis Naval New York, ak Gad New York. 

Yo bay meday la pou zak valè, ewoyis, kouraj oswa galantri nan yon kapasite swa svil 

oswa militè. 

 

Ingram, 64 ane pral resevwa Meday Valè a nan men Jenaral Brigad Gad New York 

Stephen Bucaria, kòmandan Gad New York. 

 

Nan dat 28 oktòb 2012, Ingram te dirije depatman ponpye volontè li nan prepare abri 

pou rezidan nan zòn lan lè siklòn Sandy te debòde. Sou direksyon li Depatman Ponpye 

Volontè Breezy Point firehouse te sou kontwòl venn-katrèdtan, yo te tcheke ekipman 

pou konbat dife ansanm avèk prepare manje, kabann, yo te rasanble dèlko ak pwolonje 

operasyon sovtaj ak abri. 

 

Kòm tanpèt la te frape nan dat 29 oktòb, sepandan onn tanpèt la te piwo pase sa ki te 

prevwa nan 7 p.m. fire house la te kòmanse inonde. Ingram te dirije operasyon volontè 

ak abri rezidan yo nan estasyon ponpye a nan yon lòt kote nan Paviyon Asosyasyon 

Point Breeze.  

 

Lokasyon sa te kòmanse inonde ansanm avèk, anmenmtan, yon dife te eklate nan ti 

kay an bwa yo ki te bati tout kole youn bò kote lòt. Paviyon an, ponpye ak moun evakye 

yo te abrite yo te sou van dife sa, sa ki tap avanse toupre ak toupre anplasman Ingram 

lan. 

 

Ingram te jije ke gwoup la te dwe deplase yon fwa ankò e li te dirije evakyasyon an. San 

li pat sonje sekirite pèsonèl li, li te plonje nan dlo fon senk pye pou kòmanse de kamyon 

ponpye ki nesesè pou deplase ponpye volontè epi sove lavi rezidan yo nan yon lòt 

anplasman abri.  

 

Pandan yo sou wout pou yon twazyèm lokasyon, li te resevwa yon apèl ke yon rezidan 

granmoun te nan yon kondisyon grav, ki abite yon demi kilomèt de yon kay ki tap pran 

dife, li te dwe evakye touswit. Ingram te reponn apèl la. 

 

Lè li te rive nan lokal la li te jwenn ke kay kote rezidan an te abite a tap pran dife. Li te 

dirije yon efò pou etenn dife a, malgre presyon dlo a te ba nan kawotchou a, epi evakye 

rezidan granmoun nan ansanm avèk lòt moun yo ki te abrite nan depatman ponpye e 

apresa paviyon Asosyasyon Point Breeze la. 

 

“Tout bagay sa yo te reyalize anba sikonstans ki te pi difisil, avèk gwo risk pou pwòp 

sekirite pèsonèl li,” daprè deklarasyon li. 

 

Kòm nwit long lan tap avanse, Ingram te kontinye dirije ponpye volontè li yo nan yon efò 

pou sove kay yo nan Breezy Point kont dife. Li menm ansanm avèk volontè li yo te 

anpremye plan pou batay sis alam dife kòm rezèvwa griy gaz pwopan lan te eksploze, 

ogmante danje a epi fè li vin pi di pou konbat dife a. 

 

Alòske 125 kay te pèdi nan dife a - -pi gwo dife nan estrikti rezidansyèl ki te pase nan vil 

New York depi 1865—pat gen moun ki te mouri, e efò Ingram ak egzanp li te jwe yon 

wòl nan sa a, selon deklarasyon l. 

 

Gad New York te premye òganize pandan premye gè mondyal pou ranplase sòlda Gad 

Nasyonal ki tap travay an France. Nan dezyèm gè mondyal la, pandan li tap travay an 

Ewòp ak nan Pasifik la, Gad New York te kanpe yon fwa ankò. 

 

Depi nan ane 1950 yo Gad New York te travay tankou yon fòs pou ede Lame ak Gad 

Nasyonal. Manm Gad New York yo fòme nan yon estati volontè ki pa resevwa salè e yo 

pa deplwaye andeyò eta. Manm nan Gad New York te bay lojistik ak sipò administratif a 

Gad Nasyonal pandan repons a siklòn Irene ak Sandy nan 2011 ak 2012 ansanm avèk 

pandan repons eta nan tanpèt efè lak novanm lan sa ki te kite jiska sèt pye nèj ki te 

kouvri Konte Erie nan novanm 2014. 

 

Lòt prim nan Meday Valè a gen ladan:  

• Sòlda Gad Nasyonal New York Sèjan. Kenny Bharose, Sèjan. 1ye Klas Israel 

Mahadeo ak sèjan. Michael Palopoli, Sèjan Brandan Voss ak Espesyalis Isaac 

Wieboldt pou aksyon sovtaj yo nan dat 29 oktòb 2012 kòm siklòn Sandy te 

frape Long Island; 

• Sèjan 1ye Klas nan Gad Nasyonal Lame New York Raymond Presley pou 

aksyon l nan sove lavi Kapitèn Gad Nasyonal Lame New York Timothy Neild 

nan yon aksidan machin ki te pran dife nan dat 9 desanm 2013; 

• Sèjan Lame Gad Nasyonal New York Martin Gonzalez pou aksyon l nan dat 29 

oktòb 2011, pandan li tap travay kòm yon ajan polis nan Vilaj Liberty, lè li te 

sove de gason pou yo pat tonbe nan yon bilding kap efondre. 

